
Landssamtök skógareigenda sendir frá sér eftirfarandi tillögu sem samþykkt var á 
aðalfundi samtakanna 29-3.0 ágúst 2014.

Aðalfundur Landssamtaka skógareigenda haldinn í Miðgarði í Skagafírði 29-30 ágúst 2014 
skorar á ríkisstjóm íslands að stórauka ljárveitingar til landshlutaverkefnanna í skógrækt.

Greinagerð.
Fjárveitingar til skógræktar hafa verið skornar niður um liðlega 40% að raunvirði og á það 
jafnt við landshlutaverkefni í skógrækt, Skógrækt ríkisins og aðra skógræktaraðila. í 1. gr. 
laga um landshlutaverkefni segir: „í því skyni að skapa skógarauðlind á íslandi, rækta 
fjölnytjaskóga og skjólbelti, treysta byggð og efla atvinnulíf, skal eftir því sem nánar er 
ákveðið í fjárlögum hverju sinni veita fé til verkefna í skógrækt sem bundin eru við sérstaka 
landshluta. í hverju landshlutaverkefni skal stefnt að ræktun skóga á að minnsta kosti 5% af 
flatarmáli láglendis neðan 400 m yfir sjávarmáli.“ 5% af landi neðan 400 m hæðar yfir sjó 
eru samtals 214.000 hektarar. Árið 2010 voru 576 skógarbændur með samning við 
landshlutaverkefni í skógrækt um 48.100 hektara lands. Þá var búið að gróðursetja í 18.400 
hektara af þessu landi. Byggðamarkmið verkefnanna hafa náðst og nánast öll framleiðsla og 
vinna við skógræktina er í hinum dreifðu byggðum. Atvinnusköpun í landshlutaverkefnum í 
skógrækt fyrir árin 2001-2010 hafa verið metin og á þessu tímabili voru á ári hverju að 
meðaltali 81 launað ársverk auk um 50 óbeinna ársverka í nærsamfélaginu. Þar að auki 
skiluðu skógarbændur um 20 ársverkum í ólaunaðri sjálfboðavinnu við ræktun sína. Ljóst er 
að tækifæri til fjölþættrar atvinnuuppbyggingar í skógrækt eru mikil. Mikil verðmæti eru 
fólgin í þeirri reynslu og þekkingu sem til staðar er í landshlutaverkefnunum sem nýta mætti 
betur með aukinni starfsemi.
Hraða þarf endurreisn skógarauðlindar á íslandi í þágu lands og þjóðar. Samkvæmt 
skógræktarstefnu sem gefin var út og kynnt í febrúarmánuði 2013, er markmiðið að tífalda 
þekju skóga fyrir aldamótin 2100, þannig að skógar íslands vaxi úr núverandi 1,2% í a.m.k. 
12% af flatarmáli íslands. í stefnunni er áhersla lögð á að auka skógrækt þar sem viðamytjar 
eru meðal markmiða og að tryggja að umfang, framleiðsla og gæði skógarauðlindarinnar geti 
staðið undir arðbærum nytjum. Ná skuli sem mestum ávinningi af stækkandi skógarauðlind 
íslands á sjálfbæran hátt, ýta undir þróun úrvinnsluiðnaðar og samþætta skógrækt öðrum 
landnýtingarkostum og atvinnugreinum. í skógræktarstefnunni er einnig fjallað um nauðsyn 
þess að efla rannsóknir og þróunarstarf í skógrækt.
Aðalfundur Félags skógarbænda á Austurlandi haldinn í Kaupfélaginu á Breiðdalsvík 23. 
mars 2014 skorar á ríkisstjóm íslands að stórauka íjárveitingar til landshlutaverkefnanna í 
skógrækt.


